
Eidem, de soluendo consueto salario Potestati per
Commune.

1. Nicolaus de Firmo, fidelis noster, sua nobis petitione
monstrauit, quod, cum idem ad regimen ciuitatis
Clusinae sit de mandato nostrae maiestatis assumptus,
Consilium et Commune ciuitatis eiusdem de statuto et
consueto salario sibi denegant respondere. 2. Quocirca
fidelitati tuae precipiendo mandamus, quatenus, si est
ita, dictum Commune ut de consueto et statuto salario
eidem N., Potestati eorum, fideli nostro, prout aiis
eorum Potestatibus dare hactenus consueuerunt, debeant
respondere, debita cohertione compellas: ita, quod non el
supersit materiaiterum conquerendi.



